
0.0 Lectura e escritura hibridadas

- 1ª Vivimos nun proceso de tránsito (hibridación) dende o paradigma da 
comunicación cultural analóxica cara ao da comunicación cultural dixital.

- 2ª As utilidades do hipertexto (hipertextualidade, intertextualidade, 
multimodalidade e fragmentariedade multicultural e plurilingüe) definen o 
paradigma da comunicación dixital (e, polo tanto, da escritura e lectura 
dixitais). 

- 3ª Neste período de tránsito (hai 30 anos da aparición da web) conviven 
texto e hipertexto, empregándose o analóxico ou dixital en función do tipo 
de contidos que se comuniquen, das vantaxes que obteña cada lectorado 
utilizando cada un deles, ou mesmo do tipo de público.

- 4ª O fomento da lectura e a alfabetización nas utilidades do hipertexto, o que 
chamamos lectura cidadá, son máis precisos ca nunca en tempos de crise e 
mudanza como os que agora vivimos nos que conviven e (probablemente) 
convivirán libros impresos e dixitais, lectura e escritura en papel e pantallas 
tamén na literatura infantil e xuvenil en galego.

0.1 Utilidades do hipertexto: hipertextualidade

- Hipertextualidade 

-  É a posibilidade de realizar enlaces 
electrónicos dentro dun mesmo texto.

-  Na escrita permite xerarquizar e 
ordenar a presentación da información 
ou da creación literaria dunha forma 
recorrente e esférica. 

- Na lectura permite acceder ao 
hipertexto de forma discontinua. 

http://www.youtube.com/watch?v=SRMG2aUowz4


0.2 Utilidades do hipertexto: intertextualidade

- Intertextualidade 

- É a posibilidade de enlazar con outros 
textos electrónicos externos ao 
hipertexto, presentes na rede ou nun 
entorno dixital pechado (no caso dos 
libros electrónicos en soporte off line).

- Na escrita permite establecer un 
sistema amplísimo de citación.

- Na lectura acceder a un macrotexto 
referencial de autoría compartida. 

https://cvc.cervantes.es/ensenanza/biblioteca_ele/diccio_ele/diccionario/intertextualidad.htm


0.3 Utilidades do hipertexto: multimodalidade

- Multimodalidade 

- É a presenza nun hipertexto de dous ou 
máis sistemas semióticos: texto con audio, 
vídeo con texto...; en definitiva: palabras, 
emojis, sons e imaxes interactuando 
entre elas.

- Na escrita permite crear unha nova 
textura (un xénero discursivo multimedia, 
ao que non é doado atoparlle denominación) 

- Na lectura require tanto o emprego de 
novas estratexias cognitivas como o 
coñecemento de cada un dos sistemas. 

https://www.educaciontrespuntocero.com/empresas/textos-multimodales/


0.4 Utilidades do hipertexto: fragmentariedade

- Fragmentariedade dunha 
multilectura plurilingüe

- Característica da lectura web, fai 
referencia ao comportamento do 
lectorado que emprega ao tempo 
varias pantallas onde aparecen 
textos en idiomas diferentes, 
procedentes de contextos culturais 
diversos.

- Crea un novo contexto de linguas e 
culturas que derruba fronteiras e 
confronta identidades. 

1.0 Lectura: eixo da comunicación cultural

- Desprazada a preeminencia do soporte analóxico 
sobre o contido, o novo paradigma de comunicación 
cultural electrónica asume a lectura como o seu 
eixo central.

- Modifícanse as funcións que desempeñan as 
industrias e as institucións da cultura analóxica, 
especialmente o papel das editoras, das bibliotecas 
e das mediacións lectoras.

- A lectura, independente do seu soporte (papel ou 
pantalla), convértese na actividade que caracteriza a 
comunicación cultural.

-  A lectura é unha actividade transversal entre os 
soportes impresos e electrónicos. 

2.0 Entón, que é un libro hoxe? 

- No actual proceso de tránsito, xa non 
abonda definir o libro, como se viña 
facendo, «un ben cultural impreso dun 
determinado número de páxinas 
encadernadas...» (definición Unesco).

- O semiólogo Román Gubern definiu 
provocadoramente que o libro hoxe 
«calquera texto dispoñible no 
soporte que sexa». 

- O libro hoxe non ten que ser un 
obxecto físico con páxinas e portada, 
mais precisa ter unha orde de 
palabras.

8

http://bretemas.blogaliza.org/2010/05/01/


2.1 O libro promove a lectura

- A Lei 10/2007 da Lectura, o libro e as 
bibliotecas definiu o libro como «a obra 
científica, literaria ou de calquera outra 
clase que constitúe unha publicación 
unitaria, editada nun ou varios volumes e 
que pode aparecer impresa ou en calquera 
outro soporte susceptible de lectura». 

- Nova definición que salienta que o 
característico do libro non reside xa no 
soporte (sexa analóxico-impreso ou dixital-
electrónico) e, si pola contra, na 
actividade que promove, a lectura. 

http://noticias.juridicas.com/base_datos/Admin/l10-2007.html
http://noticias.juridicas.com/base_datos/Admin/l10-2007.html


3.0 Lectura como competencia cidadá
- A lectura xa non pode ser identificada como un hábito de lecer de minorías 

ou élites vencellado ao goce das obras literarias impresas. 

- A lectura na sociedade do século XXI debe ser considerada como unha
competencia cidadá adquirida por toda a cidadanía, que permite 
comprender criticamente un mundo saturado de textualidade, sexa impresa 
ou dixital. 

- A lectura, concibida como ferramenta crítica, e o seu fomento –vencellado, 
tamén no caso galego, á potenciación dos procesos de alfabetización 
informacional e normalización lingüística– entre todos os sectores sociais e 
segmentos de idade, debería transfórmarse na prioridade de todas as 
políticas culturais, educativas e de igualdade a desenvolver no país. 

- A lectura como competencia cidadá imprescindible debe entrar a formar 
parte da axenda pública. 

http://www.farodevigo.es/sociedad-cultura/2010/07/18/lectura-debe-formar-parte-agenda-politica/456995.html


3.1 O papel das creadoras
- As posibilidades técnicas son 

posibilidades creativas, as utilidades 
hipertextuais facilitan novas posibilidades 
de escrita, ilustración e creación literaria.

- As creadoras de literatura infantil, tanto 
as autoras de texto como as de 
ilustración, non poden quedar fóra 
deste proceso de exploración.

- Os xéneros hibrídanse. No caso da lix 
coa creación audiovisual (banda 
deseñada, animación), interactiva e, 
sobre todo, cos videoxogos, tanto no 
eido gráfico como narrativo.

3.2 O papel das editoras
- Concibida a lectura como eixo da 

comunicación cultural (tamén educativa), 
modifícase o papel das editoras e da 
industria do libro que debe estar 
centrada de forma xenérica sobre a 
produción e distribución de contidos 
culturais escritos. 

- A edición e distribución dos contidos 
escritos, fóra de cal fose o soporte (libro 
impreso ou pantallas), son os que 
estruturan a actividade das editoras.

- A promoción dos contidos escritos na 
comunidade lectora, tanto de forma 
presencial como nas redes dixitais.

3.3 O papel das bibliotecas
- Coa lectura no seu eixo, a biblioteca transfórmase na 

institución cultural pública (servizo) especializada no 
acceso da cidadanía á lectura. 

- A biblioteca é a primeira institución cultural de cada 
comunidade local, un punto de acceso público 
(gratuíto e inclusivo), atendido por persoal 
especializado, tanto á rede de comunicación dixital 
como aos fondos documentais analóxicos (libros e 
revistas). 

- As bibliotecas escolares transfórmanse na primeira 
aula de cada centro educativo, sendo o punto máis 
especializado no fomento da actividade lectora (un eixo 
transversal de toda a actividade educativa) e do acceso 
á creación literaria, información e documentación.

3.4 O papel das mediadoras
- Outras persoas mediadoras na lectura, como profesorado, libraría e 

crítica, contribúen a creación dun novo tecido lector cidadán.

- As redes sociais, que utilizan as utilidades da prosa electrónica, 
convértense en espazos de conversa sobre a lectura en calquera dos 
seus soportes.

- As redes sociais especializadas en lectura, como Goodreads, ou os 
espazos das librarías dixitais, singularmente Amazon e Todos tus libros, 
ofrecen visibilidade dunha oferta editorial diversa e plurilingüe.

- Os clubes de lectura, presenciais como virtuais, establecen un tipo de 
mediación lectora entre iguais.

- As recomendacións de líderes das redes sociais modifican o sistema de 
mediación lectora baseado, até agora, na crítica académica e na reseña 
xornalística. 

https://www.goodreads.com/
https://www.todostuslibros.com/


4.0 Edición híbrida e libro dixital

- O libro electrónico é aquela obra que emprega algunha das utilidades 
da prosa electrónica (hipertextualidade, intertextualidade, multimodalidade 
e fragmentariedade), puidendo ser lida en pantallas ou escoitada nalgún tipo 
de dispositivo electrónico, sexa transportable ou conectado a unha rede.

- O desenvolvemento da cultura do hipertexto está condicionada pola 
modificación da cadea de valor utilizada polo libro impreso. 

- Neste proceso de tránsito, a gratuidade quedou vencellada á economía 
da cultura dixital.

- A autoría colectiva e a elaboración compartida, facilitada polas utilidades 
do hipertexto, é unha das características da cultura dixital.

http://www.dosdoce.com/articulo/opinion/3560/retos-e-interrogantes-alrededor-del-libro-electronico/


4.1 A lectura en pantallas
- A lectura en pantallas utiliza procedementos cognitivos diferentes aos 

da lectura en papel. O lectorado precisa coñecelos. Non serven as 
mesmas estratexias para desenvolver as competencias lectoras dixitais e 
sobre papel.

- «Na web non se le, escanéase». A lectura da maior parte do lectorado 
sobre as pantallas aseméllase á que facemos sobre os xornais en papel: é 
fragmentaria, rápida, fráxil, rota, incompleta, desordenada ou «zapeada». 

- Os datos proporcionados polo informe de usabilidade de Jakob Nielsen 
amosan que os internautas só len o 20% do texto das páxinas, aínda 
que, tamén, despois das duascentas palabras, a lectura continúa. 
Ademais, en boa medida,o lectorado atende sobre todo aos 
hiperenlaces do hipertexto. 

- Esta nova lectura e escritura sobre pantallas precisa ser abordado nos 
sistemas educativos. 

http://www.useit.com/alertbox/percent-text-read.html


4.2 A lectura en papel ou soportes analóxicos
- A lectura sobre soportes impresos require a activación de 

habilidades cognitivas como a memoria, a concentración, 
a atención e a fluidez da linguaxe, entre outras.

- A lectura lenta sobre soportes impresos contribúe a una 
mellor comprensión lectora e memorización dos 
textos.

- A lectura en papel facilita una decodificación dos textos 
máis profunda, atenta e durante períodos de actividade
máis longos.

- As investigacións en neurolectura coinciden en que, en 
xeral, a lectura en papel mellora o rendemento lector xeral, 
sendo o lectorado máis eficiente e consciente.

- Outrosí sucede coa escritura a man sobre papel 
(caligrafía), que facilita a memorización.

5.0 Tipos de edición dixital
- A edición dixital presenta diversos 

tipos de soportes e utilidades
electrónicas.

- Ebooks ou libros electrónicos.

- Libros descargables en pdf.

- Libros en liña.

- Libro de texto dixital.

- Obras multimedia.

- Audiolibros.

- Impresión de baixa tirada.

5.1 Edición dixital: ebooks
- Obras de prosa electrónica destinadas a ser lidas en 

lectores electrónicos portables, sexan de tinta dixital («e-
readers») ou utilicen computación (teléfonos ou tabletas). 

- Centran o debate arredor da edición dixital, tanto polos diversos 
tipos de negocio (Amazon, Itunes, Casa del Libro...), criterios 
de usabilidade dos lectores (Kindle, Nook, Sony...), tabletas 
(IPAD, Galaxy Tab...) e móbiles, así como dos formatos e 
estándares de edición (Epub, Mobipocket) ou dos sistemas de 
encriptación utilizados (DRM, …).

- Utilizados en bibliotecas públicas dixitais, como «Galicia le». 

- A cuestión do prezo. O debate sobre os microprezos. 

- A fiscalidade. IVE superreducido. A excepción cultural.

http://www.amazon.es/As-voces-baixas-ebook/dp/B00AN014C0/ref=sr_1_1?ie=UTF8&qid=1362693007&sr=8-1
https://itunes.apple.com/es/book/as-voces-baixas/id586972810?mt=11
http://www.amazon.com/dp/B002Y27P3M/?tag=gocous-20&hvadid=5731245437&ref=pd_sl_dd9w6mlkw_b
http://www.barnesandnoble.com/NOOK/index.asp
http://www.sonystyle.com/webapp/wcs/stores/servlet/CategoryDisplay?catalogId=10551&storeId=10151&categoryId=8198552921644523779
http://www.apple.com/es/ipad/features/ibooks.html
http://www.xataka.com/tablets/probamos-el-samsung-galaxy-tab
http://es.wikipedia.org/wiki/EPUB
http://en.wikipedia.org/wiki/Mobipocket
http://es.wikipedia.org/wiki/Gesti%C3%B3n_de_derechos_digitales


5.2 Libros descargables en pdf
- As monografías descargables en pdf

constitúen un dos tipos de edición dixital
máis frecuente na edición de referencia.

- Constitúe o tipo máis frecuente de edición 
dixital de teses de doutoramento e 
revistas universitarias, editadas por 
imposición legal en código aberto.

- En 2022 a BUSC computaba 24.765 
descargas deste tipo (sobre 17.209 
títulos), a Universidade da Coruña 17.759 
e a de Vigo 30.600.

- Outras institucións como o Consello da 
Cultura Galega ofrecen de forma gratuíta
estas edición dixitais de libros impresos.

https://www.usc.gal/libros/es/content/4-sobre-nosotros
https://consellodacultura.gal/libros.php
https://consellodacultura.gal/libros.php


5.3 Edición dixital: libros en liña
- Obras de referencia que utilizan os 

procedementos de prosa electrónica, e 
ofrecidas como servizo de consulta en liña, 
tanto gratuítos como de pagamento.

- Esta modalidade de edición dixital ten algúns 
modelos moi consolidados de negocio na 
edición privada xurídica ou a médica.

- O pagamento de subscricións ou acceso a 
revistas científicas en liña e bases de datos 
supón unha parte considerable dos 2,32 
millóns de € do orzamento da BUSC.  

- En Galicia destaca o uso gratuíto dos 
dicionarios en liña como os da editorial 
Rinoceronte ou da RAG, con millóns de 
consultas anuais.

5.4 Edición dixital: o libro de texto dixital 
- A edición de materiais curriculares que utilizan as utilidades da prosa 

electrónica aparece vencellado ás estratexias de incorporación das 
tecnoloxías dixitais ás aulas. 

- Son moi diversos os tipos de edición dixital, dende a creación de entornos 
educativos dixitais, pasando polas obras destinadas a ser utilizadas en 
encerados dixitais interactivos ou por libros de texto dixitalizados distribuídos 
por procedementos on-line ou off-line, até os obxectos educativos dixitais 
elaborados polo profesorado e compartidos na rede empregando licenzas 
Creative Commons.

- Neste eido educativo, ao abeiro da implantación nas diversas Comunidades 
Autónomas dos seus proxectos de Escola 2.0, o sector editorial privado e as 
administracións educativas ensaiaron modelos de negocio dixital educativo, na 
maior parte dos casos insatisfactorios, baseados ben na cesión de 
licenzas de alumno/a por materia e curso ou ben, como sucedeu nos 
proxectos Abalar e Edixgal en Galicia, por medio dun concurso de cesión de 
contidos plurianual.

http://es.creativecommons.org/licencia/
http://es.creativecommons.org/licencia/


5.4.1 Edición dixital: futuro do libro de texto dixital 
- Até hoxe  foi pouco satisfactoria  a 

transformación realizada polas editoras 
educativas dos libros de texto impresos 
do ensino obrigatorio en contidos 
portátiles dixitais, nalgúns caso apenas 
PDFs.

- Cómpre artellar Entornos Virtuais de 
Aprendizaxe (EVA) nos que se utilicen 
secuencias didácticas con contidos 
dixitais que empreguen as utilidades do 
hipertexto, sexan accesibles dende 
calquera lugar (tanto na aula, na 
biblioteca como na casa), adaptables a 
cada grupo clase e actualizados decote, 
con contidos colaborativos xerados por 
un profesorado que traballa en rede.

5.5 Edición dixital: obras multimedia
- A textualidade electrónica promove a 

aparición dun novo xénero discursivo 
multimodal, ao que non lle temos 
aínda nome. 

- Empregando estas posibilidades pode 
desenvolverse unha edición dixital 
infantil.

-  Existen experiencias de 
transformación de libros impresos, 
empregando a técnica da stop-motion, 
ou de creación de plataformas 
interactivas plurilingües, como a da 
editora pontevedresa OQO. 

- Algunhas aplicacións de IOS van nesta 
mesma liña.

- Os álbums infantís con música foron
habituais na edición da lix.

http://es.wikipedia.org/wiki/Stop_motion
http://www.youtube.com/watch?v=2_HXUhShhmY
https://oqo.es/gl/plataforma/
https://oqo.es/gl/plataforma/
https://oqo.es/filmes/


5.6 Edición dixital: audiolibros
- Os audiolibros son, sen dúbida, libros dixitais, a 

pesar de que non precisen pantallas para a súa 
lectura, xa que utilizan o carácter multimodal 
da prosa electrónica. Esta modalidade é moi 
común na edición comercial anglosaxoa, porén, 
entre nós aínda está pouco desenvolvida. 

- Na Lei do Libro e a Lectura de Galicia de 2006 
estaba previsto apoiar a creación da Audioteca da 
literatura galega. 

- A apertura desta vieiro de edición electrónica 
semella moi probable xa que ao fío do éxito dos 
podcasts, tería moi boa acollida no sistema 
bibliotecario público e no eido escolar, así como nas 
persoas con dificultades visuais, ou en xeral para 
todas aquelas que prefiran gozar dos textos lidos.

25



5.6.1 Edición dixital: audiolibros
- Coa excepción dalgunhas 

experiencias, promovidas pola 
Radio Galega e Xerais, así como 
polo Consello da Cultura Galega, 
eran escasos os audiolibros en 
galego. 

- Na actualidade comeza a existir 
unha oferta de audiolibros en 
galego, como os da editora 
Léocho que ofrece un catálogo de 
títulos clásicos, ou os da plataforma 
Audible de Amazon, onde editoras 
como Rodeira distribúen títulos das 
súas coleccións xuvenís.

https://leocho.gal/tenda/
https://www.audible.es/


5.7 Edición dixital: a impresión de baixa tirada
- A posibilidade de edición en papel baixo 

demanda ou en baixas tiradas, 
complementada coa de e-books, é outra das 
modalidades de edición dixital actual, non 
tanto pola utilización das utilidades da prosa 
electrónica, como manifestación do proceso 
de convivencia entre soportes deste tempo de 
tránsito. 

- A impresión en baixa tirada, un espazo 
híbrido entre as culturas analóxica e 
dixitais, está permitindo manter as editoras 
os catálogo impresos vivos e actualizados, ao 
tempo que aumentar as posibilidades de 
edición para textos ou proxectos inviables 
empregando os sistemas de impresión 
analóxicos tradicionais (offset).

6.1 Edición dixital: gratuidade?

- A gratuidade asociouse a Internet e, por extensión, a toda a cultura 
dixital. 

- O economista Christian Anderson, editor de Wired e un dos gurús de 
Internet (creador da teoría da longa cola), publicou en 2008 un artigo, 
titulado «Free», que conmocionou o sector editorial internacional e dende 
entón determinou os modelos de negocio da edición dixital.

- A tese de Anderson pode resumirse no seguinte: nunha economía como a 
de Internet na que os custes tenden a cero, o futuro dos negocios alí 
xerados será a de ofrecer produtos gratuítos. 

- Internet representa para Anderson a extensión do modelo de negocio 
gratuíto dos medios de comunicación (fundamentalmente da televisión e 
da radio) ás industrias de todo tipo.

http://www.wired.com/
http://www.microsiervos.com/archivo/internet/como-definir-la-larga-cola.html
http://www.wired.com/techbiz/it/magazine/16-03/ff_free?currentPage=all
http://www.jesusencinar.com/2007/12/chris-anderson.html
http://blog.alexandrelopez.es/2010/01/12/gratis-resea/
http://www.appscout.com/2007/06/chris_anderson_why_free_is_the.php


6.1.1 Edición dixital: modelos de gratuidade

-  Anderson propón seis versións de gratuidade: 

  – freemium (só algúns pagan pola versión completa do servizo),
  – publicidade (o modelo da radio e da televisión), 
  – subsidios cruzados (vender o produto por baixo do custo, agardando 
   recuperalas polas vendas dos produtos asociados),
  – custe marxinal cero (custes inapreciables),
  – intercambio de traballo (o usuario enriquece o produto),
  – economía do agasallo (compártese o contido). 

- Todo o que roza o dixital tende, inexorablemente, a ser gratuíto, o que non 
significa que non supoña negocio, o gratuíto non é xa unha opción, é a 
única opción. 

- Na análise de Anderson, que influíu na posta en marcha de novos negocios na 
rede como Spotify, temos outro reto para analizar a viabilidade da cadea de 
valor das diversas modalidades da edición dixital.

http://es.wikipedia.org/wiki/Freemium
http://www.iniciativasocial.net/?p=243
http://www.enriquedans.com/2008/03/chris-anderson-define-el-futuro-de-la-red-la-economia-de-lo-gratuito.html
http://www.spotify.com/es/free-user/


6.2 Edición dixital: a distribución
- Os modelos de distribución de obras de edición dixital con carácter comercial 

utilizan sistemas de encriptación coa intención de limitar o acceso só a aqueles 
usuarios de pagamento. 

- O máis coñecido destes sistemas é o DRM (Xestión de Dereitos Dixitais), cuxo 
emprego constituíu un fracaso no eido da industria musical, e que, porén, na 
versión de Adobe é o máis utilizado na actualidade na distribución de e-books. 

- Amazon, líder do mercado de e-books, ten o seu DRM propio e o seu propio 
aparello Kindle.

- A utilización de DRM na xestión da comercialización de libro electrónico presenta 
importantes limitacións para asegurar o dereito dos seus usuarios a realizar 
unha copia privada ou a utilizar o arquivo adquirido en varios dispositivos.

- Son frecuentes as críticas dos usuarios de e-books que consideran o DRM é un 
inhibidor de compra máis ca nun protector eficaz dos dereitos de autoría.

https://www.adobe.com/es/epaper/features/drm/howdrmworks.html


6.3 Edición dixital: a oferta en galego
- Os dous primeiros ebooks (en 

formato epub) en galego publicáronse
en novembro de 2009 no catálogo de 
Xerais Narrativa: Sete palabras de 
Suso de Toro e Dime algo sucio de 
Diego Ameixeiras. 

- Dende hai 14 anos existe una oferta 
normalizada de ebooks nas
novidades da narrativa galega (tamén
de literatura xuvenil) e dalgúns títulos 
de narrativa infantil.

- O catálogo de referencia é o da 
biblioteca dixital «Galicia le», (1.808 
títulos).  

- As bibliotecas escolares solicitan a 
ampliación do catálogo dixital de lix.

https://catalogo.galiciale.gal/Search/Results?join=AND&bool0%5B%5D=OR&lookfor0%5B%5D=Ebook&type0%5B%5D=eformat_str_mv&lookfor0%5B%5D=Book&type0%5B%5D=eformat_str_mv&lookfor0%5B%5D=&type0%5B%5D=AllFields


6.3.1 Edición dixital: «Galicia le»

6.3.2 Edición dixital:  a Lix en «Galicia le» 

6.3.3 Edición dixital:  a Lix en «E-LBE.2» 

- Proxecto E-LBE.2 de lectura e 
préstamo de contidos dixitais nas
bibliotecas escolares, xestionado pola 
Asesoría de Bibliotecas Escolares. 

- Están accesibles 3.500 títulos, que se 
poden ler en todo tipo de dispositivos, 
para profesorado, alumnado e familias 
dos centros participantes en PLAMBE.

- O sistema está dotado dun catálogo 
intelixente que ofrece recomendación 
da lectura a medida que vai coñecendo
o gusto dos usuarios.

- O acceso á plataforma está vinculado 
ao equipo de cada biblioteca 
pertencente a PLAMBE.

https://bega-elbe2.edu.xunta.es/?locale=gl


7.0 Conclusións
- A edición vive un proceso de hibridación, iniciado hai 30 anos, no que 

conviven os soportes impresos e os electrónicos, sendo previsible que se 
alongue e modifique no tempo.

- O característico da edición electrónica non son tanto o uso das pantallas 
como o aproveitamento das utilidades do hipertexto.

- A lectura sobre pantallas e sobre papel utilizan procedementos
cognitivos diferentes, o que obriga a formar un novo lectorado 
competente tanto na lectura e escritura de textos como hipertextos, 
tanto no emprego do papel como de pantallas.

- A escolla do soporte e formato de lectura corresponde ao lectorado.

- O proceso de hibridación obriga a redefinir os conceptos de lectura, 
de libro e das funcións de persoas creadoras, editoras e mediadoras, 
singularmente, bibliotecarias, librarías, profesorado e crítica.  

7.0 Conclusións, o caso da lix
- A actual edición electrónica de lix caracterízase pola diversidade e 

fraxilidade dos seus soportes e formatos.

- A literatura infantil e xuvenil é o porto máis seguro para a formación 
inicial do lectorado en papel.

- As creadoras de literatura infantil e xuvenil non poden renunciar as 
posibilidades creativas do hipertexto nin a hibridación de xéneros cos 
videoxogos e a animación.

- En galego existe una oferta de narrativa galega, incluída xuvenil, apreciable 
en ebook (formato epub), aínda reducida en narrativa infantil, álbum e BD.

- En galego hai experiencias multimodais consolidadas nos álbums con 
música, na transformación audiovisual e nalgunhas aplicación interactivas.

- A biblioteca dixital «Galicia le», como o programa das bibliotecas 
escolares de lectura dixital constitúen un aliciente para a ampliación da 
oferta dixital de lix. 

Grazas

bretemas@gmail.com

